
                                        Mars

Sauðfjárbændur - Ekki gleyma fræðslufundinum 22. mars!

Fundurinn verður haldinn í fundarsal Búnaðarsamtaka Vesturlands á Hvanneyri. Leitast verður við að svara eftirtöldum spurningum:

· Hversu mikið aukast fóðurþarfir þegar nálgast sauðburð

· Hvað þarf helst að hafa í huga varðandi:

· Orkustyrk

· Prótein

· Steinefni

· Meðferð og aðstöðu

· Álag á ærnar þegar húsvist sleppir og beit tekur við

· Er raunhæft að uppfylla allar þessar þarfir til fulls, hver er ávinningurinn og geta vandamál fylgt mikilli fóðrun þegar nálgast vor.

Gott tækifæri til að rifja upp fyrri þekkingu og jafnvel bæta aðeins við hana. Auk þess að ræða málin, miðla reynslu og heyra vangaveltur og sjónarmið annarra. 

Fyrirlesarar verða Hallfríður Ósk Ólafsdóttir, BV og Árni B. Bragason, LbhÍ. Boðið verður upp á fjarfund á Ísafirði ef áhugi er fyrir því. Æskilegt er að menn tilkynni þátttöku til skrifstofu BV, í síma 437-1215 eða á netfangið bv@bondi.is
dkBúbót uppfærslan í dreifingu eftir helgi

Uppfærsla á dkBúbót vegna skattframtals 2004 er nú tilbúin. Uppfærslan hefur verið í prófun undanfarna daga og lagfæringar verið gerðar. Ekki er annað að sjá en framtalsgerð verði leikur einn í þetta skiptið! Í þessari útgáfu er hægt að ganga frá landbúnaðarframtali á sama hátt og í fyrra og einnig verður möguleiki á að flytja upplýsingar úr dkBúbót inn á vefskil hjá RSK.

Nauðsynlegt er að fara vel yfir ársreikninginn í dkBúbót. Þegar menn eru orðnir sáttir við ársreikninginn og fyrningarskýrslu er lesið inn í framtalið frá bókhaldi og eignaskrá og niðurstöðutölur eiga að vera þær sömu á báðum stöðum. Handsláttur inní rekstrarreikning, eignir, skuldir og eigið fé á framtali er með öllu óþarfur og vísasta leiðin til að bókhald og framtal nái ekki að stemma saman. Nánari leiðbeiningar hjá starfsmönnum á skrifstofu BV sem eru nú sem áður tilbúnir til að aðstoða bændur við bókhald og framtalsgerð.

Aðalfundur BV

Aðalfundur Búnaðarsamtaka Vesturlands verður haldinn í félagsheimilinu Árbliki þann 20. apríl n.k. og hefst 
kl. 11.00. Nánar auglýst síðar.  
Stuðningur við íslenska kornrækt

Á Búnaðarþingi sem nú er lokið var samþykkt ályktun sem felur í sér aukningu á stuðning við íslenska kornrækt.  Kornrækt hefur farið vaxandi víða um land á undanförnum árum með nokkuð góðum árangri.  Ályktunin er svohljóðandi:

Búnaðarþing 2005 leggur til að íslensk kornrækt verði efld og stuðningur við kornræktina verði aukinn. Þingið hefur kynnt sér tillögur starfshóps um eflingu kornræktar og telur rétt að þær verði hafðar til hliðsjónar við ákvörðun stuðnings. Þingið leggur til að stuðningur næstu tveggja ára verði sem næst með eftirfarandi hætti: 

Á árinu 2005 verði greiddur býlisstyrkur kr. 50.000 til þeirra búa sem sá korni til þreskingar í minnst 2 ha. Gert er ráð fyrir að styrkupphæð í heild nemi nálægt 25 m.kr. og komi það fjármagn frá búnaðarlagasamningi. 

Á árinu 2006 verði kornstuðningur tvískiptur. Greiddur verði býlisstyrkur til þeirra búa sem sá korni í minnst 3 ha kr. 30.000 á bú. Áætluð fjárþörf 15 m.kr. Jafnframt verði greiddur hektarastuðningur sama upphæð á hvern hektara sem korn er þreskt af. Til þessa verði varið allt að 40 m.kr. þó að hámarki 20.000 kr. á hvern þresktan hektara. Fjármagn komi frá búnaðarlagasamningi og ef til vill að hluta frá Framleiðnisjóði landbúnaðarins. (af vef www.bondi.is). 

Nánar má sjá á www.bondi.is undir liðnum Búnaðarþing þær ályktanir sem samþykktar voru á Búnaðarþingi 2005.

Að kreista mjólk úr steini

Miðvikudaginn 30. mars og fimmtudaginn 31. mars standa verkefnið Sóknarfæri til sveita, Frumkvöðlafræðslan ses. og Lifandi landbúnaður, félagsskapur kvenna í landbúnaði, fyrir kynningar- og umræðufundum um nýsköpun og tækifæri í dreifbýli. Á fundunum verður rætt um menntunarmöguleika, viðskiptahugmyndir, stoðkerfi fyrir frumkvöðla þ.e. fjármögnun og ráðgjöf, tengslanet, heimavinnslu og sölu afurða beint frá býli, ferðaþjónustu, afþreyingu, handverk og fleira, allt eftir óskum fundargesta. 

Fundarstaðir og tímasetningar eru:

Staðarflöt, Hrútafirði 30 mars kl 13:30 – 14:30

Sjálfstæðissalurinn, Blönduósi 30 mars kl 17:00-18:00 

Reykhólaskóli, Reykhólum 31 mars kl 13:30-14:30

Dalabúð, Búðardal 31 mars kl 17:00-18:00

Fundirnir eru haldnir í samvinnu við Búnaðarsamtök Vesturlands og Ráðunautaþjónustu Húnaþings og stranda. Það leynast víða tækifæri  Við hvetjum fólk til að koma og kynna sér þá þjónustu sem er í boði.

Niðurstöður úr afkvæmadómi, einkunnir nauta fædd 1998

12 naut fengu falleinkunn og verða ekki notuð meir en hér eru talin upp þau naut er fá áframhaldandi  notkun og þar af 3 sem nautsfeður.

Nafn/nr. nauts


Áberandi
Heildar-
Nafn/nr. föður





styrkleiki
einkunn

Meitill 98008


afurðir 119
111

Almar 90019

Garpur 98009


skap 121
105

Almar 90019

Barði 98016


skap 119
112

Almar 90019

Sóli 98017


frumur 126
112

Almar 90019

Söðull 98019


frumur 125
105

Almar 90019

Penni 98021


frumur 118
106

Almar 90019

Annó 98022


afurðir 123
108

Tuddi 90023

Trölli 98023


skap 124
108

Stúfur 90035

Glanni 98026


spenar 128
109

Almar 90019

*Fontur 98027


afurðir 124
118

Almar 90019

*Sveppur 98035

afurðir 126
113

Stúfur 90035

*Umbi 98036


frumur 123
112

Almar90019

Lómur 98039


skap 111
107

Stúfur 90035

Príor 98042


skap 112
106

Stúfur 90035

Hræsingur 98046 

frumur 111
110

Stúfur 90035

Þrasi 98052


júgur 121
115

Almar 90019

Nánari upplýsingar eru komnar á netið og fljótlega verður gefið út meira efni um nautin sem áfram verða til notkunar.             (*nautsfaðir)

